
Nuhu taɲjaaŋi u ɲyɛ ŋge: Nuhu
mpyi a tíi, tìgire cyaga mpyi
u na u tìiŋi sùpyire shwɔhɔl'e
mɛ. Kile kuni kanni i u mpyi
na ɲaare. Kile à pa li ɲya na
diɲyɛŋ'à kɛ̀ɛge, sùpyire puni

kapyiiŋkil'à pyi

kapegii, . . . 



. . . kuru cyage e, ka Kile si jwo Nuhu á: «Ná
ɲìŋke kàmpanɲyi pun'à ɲî pege na, lire 
kurugo, mii à li yaha si sùpyire puni shi bò. 
Mii sí n-sìi ti ná ɲìŋke kɛ̀ɛge siɲcyan. Lire 

e, mu sí batobwɔhɔ yaa ná cige 
shìwoge e ná ɲyɛge e maa u funŋke 

ná u kàntuge 
wɔɔgɔ ná 
mánalwɔhe 
e.» 



U yaaŋkanni li nde, u 
tɔɔnmpe ɲyɛ mɛtɛrii
ŋkuu ná beeshuunni ná
kɛ, u yyeparampe
ɲyɛ mɛtɛrii
beɲjaaga

ná kaŋkuro, 
u yerempe ɲyɛ
mɛtɛrii kɛ
ná kaŋkuro.



«Ma a yalyîre shiŋi puni
lwɔ́ a le k'e, yii ná yir'á.» 



Ɲyii yaayi shiŋi puni sí n-pa mu á, saɲcyɛɛnre ná yatɔɔre
ná sige yaare ná yafiliyi, bà yire si mpyi si ŋkwôro ɲyii na
mɛ. Ma a yi shiŋi puni shuunni shuunni nɔ̀ ná ceewe le 

bakwɔɔge e.



Múnayaayi shiŋi puni yi sí n-jà n-kan sáraga Kile á ke, 
mu sí yire nàmbaa baashuunni ná cyee
baashuunni lèŋɛ batoŋi i. Múnayaayi shiŋi
puni yi ɲyɛ yi sì n-jà n-kan sáraga Kile
á mɛ, ma a yire nɔ̀ niŋkin
ná ceewe niŋkin lèŋɛ.



Ka Nuhu ná u jyaabii
ná u cwoŋi ná u napworibii
si jyè batoŋi i, si shwɔ
zànbwɔhe na.



Lir'à pyi mà Nuhu shìŋi ta yyee
ŋkwuu baani. Lire yyeeni yiŋke
shɔnwoge, canmbilini kɛ ná baashɔnwuuni, 
kuru canŋke ɲìŋke lùbilibii ná nìɲyiŋi wuubii
pun'à múgo, ka lwɔhe si fworo mà ɲìŋke cû. 



Ɲyɛ ka zànhe si ɲcwo ɲìŋke na, 
canmpyaa beeshuunni ná
numpiliyi beeshuunni.



Lwɔh'à pa ɲyaha mà dùgo sèl'e
ɲìŋke nìɲyiŋi na, ka batoŋi
si yîr'a taha.



Ka lwɔhe si wá na ɲyahage fo mà ɲaɲyi nintɔɔnyi puni
ɲùŋɔ jò. Múnayaaga maha múnayaaga ku mpyi ɲìŋke

na ke, yire pun'à kwû, lwɔhe wuyi kanni y'à kwôro
ɲyii na.



Ŋka Kile ɲyɛ a funŋɔ wwɔ̀ Nuhu ná sige
yaare ná yatɔɔre na batoŋi funŋke e mɛ. 
U à kafɛɛge pyi ku u fwu ɲìŋke na, ka
lwɔhe si wá na ntîre.



Ka u u mpánmpɔrɔgɔ yaha
k'à fworo, ku sà wíi kampyi
lwɔh'a kwɔ̀.



Lire yyeeni yizhwɔnwoge canmpyibeeɲjaaga ná
baashwɔnwuuni, lwɔh'à kwɔ̀ ɲìŋke na feefeefee. 
Lire tèni i, ka Kile si jwo Nuhu á «Fworo

batoŋi i, mu ná ma cwoŋi, ná ma 
jyaabii ná ma 

napworibii.»



Ka Nuhu si sáraya tawwûgo yaa Kafooŋi Kile mɛge na.
Sige yaare ná
yatɔɔre ná
saɲcyɛɛnre ti sí n-jà
n-kan sáraga Kile á ke, 
u à tire tà pyi sáraya
nizógoyo Kile á.



Ɲyɛ mii à 
zànhaŋwɔɔge yaa. 
Kuru ku sí n-pyi
mii ná yii ná
múnayaayi puni
tunmbyaare tàfyɛŋi. 
Tire tunmbyaare sí n-kwôro

n-yaha fo mu 
tùluge tɛ̀gɛni.



Mii aha ɲahaɲyi
bínni ɲìŋke nìɲyiŋi
na, zànhaŋwɔɔge
sí n-fworo. Lire tèni
i, tunmbyaare mii à le 
mii ná yii ná múnayaayi
puni shwɔhɔl'e ke, tire sí

n-kwôro mii funŋ'i. 
Mii saha sì zànbwɔhɔ

cyán ku kwɔ̀ a múnayaayi
puni shi tò mɛ.



Ɲyɛ Kile à jwó le Nuhu
ná u jyaabil'á, maa jwo pi á: «Sege 
ku táan yii na, yii pyìi niɲyahamii 
si, yii i ɲìŋke ɲî.» Ɲyɛ Nuhu jyaabii
pi ɲyɛ Shɛmu ná Kyamu ná
Zhafɛti, u ná pire pi à fworo 
batoŋi i. Kyamu u ɲyɛ 

*Kana tuŋi.
Pire 

pi ɲyɛ Nuhu jyaabii 
taanreŋi. Ɲìŋke sùpyishiŋi 
pun'à fworo pire tùluyi i. 



Kile à sàa diɲyɛ sùpyire kyaa táan
uy'á fo u à u Jyaŋi niŋkinŋi kan

sáraga, ŋgemu ká dá u na ke, urufoo
nùmpanŋke kà ŋkɛ̀ɛge mɛ, ŋka u 

shìŋi niŋkwombaaŋi ta.



Ɔrɔmu Shiinbii 3:23 Sùpyire pun'à kapegigii pyi, lire l'à pi 
nàzhan yige Kile sìnampe e.

Ɔrɔmu Shiinbii 6:23 Ɲyɛ yii li cè na kapiini fwotonte ti ɲyɛ
kwùŋi. Ŋka Kile maha yaage ŋkemu kaan mana wuu ná
wuu Kafooŋi Yesu Kirisita wwoɲɛɛge kurugo ke, kuru ku

ɲyɛ shìŋi niŋkwombaaŋi.

Eburu Shiinbii 9:27 Yii à li cè na sùpyaŋi maha ŋkwû tɔɔgɔ
niŋkin, lire kàntugo Kile maha u yíbe u kapyiiŋkii na.

Efese Shiinbii 2:8,9 Yii li cè na Kile à ɲwɔ yii na, maa yii
shwɔ yii dániyaŋi cye kurugo. Yii yabilimpil'e bà lir'à fworo
mɛ. Kile u à lire pyi yii á mana. Lire ɲyɛ a pyi yii kacɛnŋkii

cye kurugo mɛ, lire e sùpyaŋi wà tufiige sì n-jà uye pêe mɛ.



Ɔrɔmu Shiinbii 10:9,10 Mu aha ɲɛn'a yyére li na ma ɲwɔge
e na Yesu u ɲyɛ Kafooŋi, maa dá li na ná ma zòmbilini puni
i na Kile à u ɲɛ̀ a yige kwùŋi i, mu sí nùmpanŋa ta. Wà ha 

dá Kirisita na u zòŋi na, Kile maha jwo na urufol'à tíi. Wà ha 
yyére li na u ɲwɔge e sùpyire ɲyii na na Yesu u ɲyɛ

Kafooŋi, urufoo sí nùmpanŋa ta.

Yuhana 3:16,17 Kile à sàa diɲyɛ sùpyire kyaa táan uy'á fo
u à u Jyaŋi niŋkinŋi kan sáraga, ŋgemu ká dá u na ke, 

urufoo nùmpanŋke kà ŋkɛ̀ɛge mɛ, ŋka u shìŋi
niŋkwombaaŋi ta. Kile ɲyɛ a u Jyaŋi tun diɲyɛŋi i u pa yoge

kwɔ̀n sùpyire na mɛ. Ŋka u à u tun, bà sùpyire si mpyi si
shwɔ u cye kurugo mɛ.



1 Yuhana 5:11-13 Lire sí li ɲyɛ: Kile à shìŋi niŋkwombaaŋi
kan wuu á, uru shìŋi na ntaa u Jyaŋi cye kurugo. Shin 

maha shin u ɲyɛ ná Jyafooŋi i ke, shìŋi sèe wuŋi na ɲyɛ
urufol'á. Shinŋi u ɲyɛ u ɲyɛ ná u e mɛ, shìŋi sèe wuŋi ɲyɛ
urufol'á mɛ. Yii pi à dá Kile Jyaŋi na ke, mii à ŋge lɛtɛrɛŋi

sémɛ si ntun yii á, bà yii si mpyi si li cè na yii à shìŋi
niŋkwombaaŋi ta mɛ.

